
   

 

 

 

Xuño 2024 — nº 10 

Resume das xuntanzas no Museo de Historia Natural da 

SGHN en Ferrol e adianto da seguinte do 20 de decembro  

QUEDADAS NO MUSEO 

   

N esta derradeira QnM antes do verán, puidemos 
contar coa participación de Pablo Torrella, traballador 
do museo e organizador e responsable da colección    
entomolóxica. Ao longo da súa exposición, na que 
combinou unha pequeña charla e unha visita guiada á 
sala expositiva, Pablo contounos a historia e orixe das 
coleccións de artrópodos que hoxe forman parte dos 
fondos do museo, así como algunhas historias curiosas 
e divertidas arredor delas. 

Resume da actividade Resume da actividade Resume da actividade 
(21/06/2024)(21/06/2024)(21/06/2024)   

Vitrina exposta no MHNF con diferentes dioramas entomolóxicos  

Sobre estas liñas, traballos de divulgación coa SGHN observando, identificando e coñecendo 

insectos e outros pequenos organismos, cun público infantil rebosante de curiosidade 

N a súa presentación no auditorio, Pablo falou da orixe da Vocalía de Entomoloxía 
en Ferrol e da Sección na SGHN, dos diferentes proxectos que hai e houbo para o       
estudo, seguemento e a catalogación de especies concretas; dalgunhas exposicións      
realizadas; dos traballos redactados e publicados en forma de artigos e boletíns; das    
diferentes accións de divulgación, etc. 

D urante a súa presentación, amosou algúns dos últimos resultados que saíron publicados sobre os 
fondos entomolóxicos do MHNF en revistas especializadas e que hoxe están dispoñibles na web da 
SGHN nesta ligazón. 

L ogo da charla no auditorio, subimos 
con el a coñecer de primeira man a mostra 
entomolóxica da exposición, onde falou 
das ideas xurdidas inspiradas algunhas nos 
traballos de grandes e insignes naturalistas 
e das institucións que albergan as súas  
coleccións, tal é o caso do MNCN. 

https://sghn.org/sghn/seccions/seccion-entomoloxia/
https://sghn.org/sghn/museo/informacion/
https://www.mncn.csic.es/es/colecciones/cientificas/entomologia-col

PATROCINA 

VÉN E PARTICIPA! 

Momento da lectura por parte de Araceli do poema “Los insectos” de Rubén Darío 

Do que falaremos na vindeira QnM (20/12/2024) 

 Resume de actividades ofrecidas e por 
ofrecer dende o MHNF e a SGHN. 

 As 45 novas adquisicións para a 
“Biblioteca da Natureza” grazas ao 
convenio co Concello de Ferrol.  

 Algunhas “cousas” que fomos quen de 
atopar neste verán e outono (ou das que 
tivemos constancia). 

As QnM son actividades gratuítas e abertas a todo tipo de público con este tipo de inquedanzas: persoas 
vencelladas ao sistema educativo, persoas que polo xeral visitan o museo con carácter libre, público do 
tipo familiar, xuvenil e infantil... 

A o rematar, houbo tamén un momento para a literatura, cando a nosa socia Araceli Mancheño leu o   
poema do escritor nicaraguano Rubén Darío (1867-1916) titulado “Los insectos”. 

C on esta QnM nº 10, puxemos punto final ata a volta desta actividade no outono, e marchamos cun 
bo sabor de boca agardando o regreso!   

http://www.opacmeiga.rbgalicia.org/Biblioteca.aspx?CodigoBiblioteca=COB056
https://gl.wikipedia.org/wiki/Rub%C3%A9n_Dar%C3%ADo
https://www.poeticous.com/dario/los-insectos?locale=es

